
JARRAIBIDEAK, HEZKUNTZA DEPARTAMENTURAKO HEZKUNTZA-LAGUNTZAKO 

ESPEZIALISTA ARITZEKO KONTRATATZEN DIREN LANGILEEN HAUTAKETA OROKORRA 
ARAUTZEN DUTENAK. 2022-2023 IKASTURTEA 

 Hezkuntza-laguntzako espezialista aritzeko langileen ekitaldi orokorrean lanpostuak 
esleitzeko araua da 814/2010 Foru Agindua, abenduaren 31koa, Lehendakaritza, Justizia eta 
Barneko kontseilariak emana, aldi baterako kontratazioa kudeatzeko arauak onesten 
dituena.  

 Lanpostu horiek aldi baterako kontratazioaren bidez bete behar dira, eta Funtzio 
Publikoaren zuzendari nagusiaren urtarrilaren 4ko 14/2016 Ebazpenak onetsitako 
kontratazio-zerrendetan dauden izangaiei eskainiko zaizkie (ekainaren 27ko 1450/2016 
Ebazpenak, uztailaren 27ko 179/2021 Ebazpenak eta martxoaren 21eko 914/2019 
Ebazpenak aldatu dute ebazpen hori) 

 
PARTE-HARTZE SISTEMA, HAUTAKETA ETA LANPOSTUEN ADJUDIKAZIOA 

 

 Kontratazio orokorrean lanpostuak hautatzeko prozedura tramitazio telematikoaren 
bidez eginen da; beraz, nahitaezkoa izanen da parte hartzeko eskabidea Erregistro Orokor 
Elektronikoaren bidez aurkeztea. 

 Eskabidearekin berretsi egiten da kontratazio orokorrean lanpostuak hautatzeko 
deialdian parte hartu nahi dela. Bertan, eskainitakoen artean, lanpostuak hautatuko dira, 
lehentasun-ordenaren arabera. Izangaiek aukera izanen dute lanerako prest agertzen diren 
eremuetako lanpostuak hautatzeko, betiere kontuan hartuz izangaiak zerrendan zer 
hizkuntza eskakizun duen eta zer lanaldi aukeratua duen, osoa edo partziala. 

Izangaiei lanpostua esleituko zaie indarrean dagoen hezkuntza-laguntzako espezialisten 
zerrendan agertzen diren ordenari jarraikiz, betiere irailaren 1ean lanerako prest badaude 
Hezkuntzan 2022ko uztailaren 5ean dagoen informazioaren arabera, eta errespetatuz 55 
urtetik gorakoen eta desgaitasun txandakoen lehentasuna. 

 Aitzitik, ulertuko da hautaketan parte hartzeko eskabiderik aurkezten ez dutenek eskaini 
diren eta beraiei esleitzen ahal zaizkien lanpostuei uko egiten dietela eta, horrenbestez, 
deialdia egiten den unean plaza libreak dituzten eremuetako zerrenda guztietatik kanpo 
geldituko dira, 814/2010 Foru Aginduan jasotako arrazoi justifikaturen bat dagoenean izan 
ezik.  

 Era berean, kontratazio deialdian parte hartuta eskabidean jasotzen badira eskaintzen 
diren plazak baino gutxiago eta, izangaiaren posizioa kontuan hartuta, lanpostu bat esleitzen 
ahal bazitzaion, eremuko kontratazio-zerrendetatik kanpo geratuko da.  

 Izangaiek kontratazio-zerrendetan duten posizioak eta parte hartzeko eskabidean 
zehazten duten plazen ordenak baldintzatuko dute kontratazio deialdi orokorreko 
lanpostuak esleitzeko ebazpena. Era berean, izangaiak ordenatzeko lehentasun gisa, kontuan 
hartuko dira Foru Aginduaren 9.1 eta 9.2 artikuluetan araututako baldintzarekin kontratazio-
zerrendetan agertzen direnak. 

 Kontuan izan behar da, 9.1 artikuluak arautzen duenaren arabera lehentasuna duten eta 
hautaketan parte hartzen duten izangaiei dagokienez, haien eskaerei erantzunen zaiela 
Pertsonen Autonomiarako eta Garapenerako Nafarroako Agentziak lanpostuetarako ezarri 
dituen mugak oinarri hartuta. Izangai horiek eskabidean hautatzen badituzte betetzeko gai 
ez diren lanpostu batzuk, horiek ez dira kontuan hartuko esleipena ebazteko, eta gainerako 
plazen ordenari eutsiko zaio. 

Destinoak esleitzeko ekitaldian parte hartuta, lanpostuaren esleipena jasotzen duten 
izangaiak kontratuak eragina duen lehen egunean amatasun baimenean baldin badaude, 
eskubidea izanen dute hautatutako lanpostuaren erreserba izateko, eta hori gordeko zaie 
baimena amaitzen den egunera arte; egun horretan kontratua sinatu beharko dute 
Hezkuntza Departamentuarekin. Horri dagokionez, aurreko paragrafoan aipatutako egoeran 
dauden pertsonek amatasun aldiari buruzko dokumentazioa aurkeztu beharko dute 
Erregistroaren bidez, Kontratuen Atalera igorrita, eta destinoak hautatzeko ekitaldian 
onartutako lanpostua erreserba dakien eskatu. 

Destinoak esleitzeko ekitaldian parte hartuta, lanpostuaren esleipena jasotzen duten 
izangaiak kontratuak eragina duen lehen egunean aldi baterako ezintasun egoeran baldin 
badaude, ez dute izanen hautatutako lanpostuaren erreserbarako eskubiderik, eta ez dute 
Hezkuntza Departamentuarekin kontratua sinatzen ahalko. Zerrendetan lanerako prest ez 
daudela agertuko da, interesdunak berriro aktibo egon nahi duela jakinarazi arte. 

Zerrendetan aktibazioa eraginkor egiteko eta izangaia berriz ere agertzeko lanerako prest 
kontratazio-zerrendetan zegoen leku berean, agiri fede-emaileen bidez frogatu beharko du 
amaitu dela aldi baterako ezintasun egoera. 

Kontratua esleitutakoan, hautu hori ezin izanen da aldatu hurrengo deietan.  

Kontratuak hasteko eta esleitutako ikastetxean sartzeko data, oro har, 2022ko irailaren 1a 
izanen da. 

Kontratuak sinatzea 

Interesdunari mezu elektroniko bat igorriko zaio, baita hark guri emandako telefono 
mugikorrera SMS bat ere, esateko kontratua prest dagoela sinatzeko. Ez joan kontratua 
sinatzera, mezua jaso ez baduzu. 

Kontratua sinatzeko bi modu daude: zure gailu elektroniko pertsonaletik sinatzea, 
Interneteko Giza baliabideen dokumentuak sinatzea aplikazioaren bidez (horretarako, 
sinaduraren baliokidea den baliabide elektronikoa izan behar duzu), edo dagokizun egoitzara 
joatea, aurretiko hitzordua eskatu ondoren.  

 

Iruñean, 2022ko ekainaren 16a. 
 

ALDI BATERAKO LANGILEAK 
KUDEATZEKO ZERBITZUKO ZUZENDARIA 

 
 
 
 
 
 

Isidra Roldán Arróniz 

